
YENGIL SANOAT SOHASIDA BAZALT TOLALI MATOLARDAN 

FOYDALANISHNING ILMIY-ASOSIY TAHLILI 

Avezov M.F., Kuliyeva D.R.
 

Buxoro davlat texnika universiteti. 
Annotatsiya. Maqolada bazalt tolalari va ular asosida tayyorlangan matolarning fizik-kimyoviy, mexanik va 

issiqlik xossalari hamda еngil sanoat sohasida qo‘llanilishining zamonaviy yo‘nalishlari yoritiladi. Bazalt tolali 
to‘qimachilik materiallarining himoya kiyimlari, yong‘inga chidamli texnik matolar, filtratsiya tizimlari hamda 
innovatsion dizayn mahsulotlaridagi afzalliklari tahlil qilinadi. Shuningdek, bazalt tolalarining an’anaviy shisha, 
uglerod va sintetik tolalar bilan solishtirilgan xususiyatlari ilmiy jihatdan taqqoslanadi. 

Tayanch iboralar: еngil sanoat mahsulotlari, to‘qimachilik materiallari, kompozit materiallar, bazalt tola 
(basalt fiber), bazalt ip (basalt yarn), bazalt asosidagi matolar, polimer matritsalar, mustahkamlovchi tola, issiqlikka 

chidamli materiallar, mexanik mustahkamlik, yonmaydigan tolalar. 

 

НАУЧНО-ФУНДАМЕНТАЛЬНЫЙ АНАЛИЗ ПРИМЕНЕНИЯ ТКАНЕЙ ИЗ 
БАЗАЛЬТОВОГО ВОЛОКНА В ЛЕГКОЙ ПРОМЫШЛЕННОСТИ 

Авезов М.Ф., Кулиева Д.Р. 
Бухарский государственный технический университет 

Аннотация. В статье освещаются физико-химические, механические и термические свойства 
базальтовых волокон и тканей на их основе, а также современные направления их применения в легкой 
промышленности. Анализируются преимущества текстильных материалов из базальтового волокна в 
защитной одежде, огнестойких технических тканях, системах фильтрации и инновационных дизайнерских 
продуктах. Кроме того, свойства базальтовых волокон по сравнению с традиционными стеклянными, 
углеродными и синтетическими волокнами с научной точки зрения сопоставимы. 

Ключевые слова: продукция легкой промышленности, текстильные материалы, композитные 
материалы, базальтовое волокно, базальтовая пряжа, ткани на основе базальта, полимерные матрицы, 
армирующие волокна, термостойкие материалы, механическая прочность, негорючие волокна. 

 

SCIENTIFIC-BASIC ANALYSIS OF THE USE OF BASALT FIBER FABRICS IN LIGHT 

INDUSTRY 

Avezov M.F., Kuliyeva D.R. 

Bukhara state technical university. 
Abstract. The article highlights the physical, chemical, mechanical, and thermal properties of basalt fibers and 

fabrics based on them, as well as the current trends in their application in the light industry. It analyzes the advantages 

of textile materials made from basalt fiber in protective clothing, fire-resistant technical fabrics, filtration systems, and 

innovative design products. Additionally, the properties of basalt fibers are scientifically comparable to those of 

traditional glass, carbon, and synthetic fibers. 

Keywords: light industry products, textile materials, composite materials, basalt fiber (basalt wool), basalt yarn 

(basalt yarn), basalt-based fabrics, polymer matrices, reinforcing fibers, heat-resistant materials, mechanical strength, 

non-combustible fibers. 
 

Yengil sanoat korxonalari uchun yuqori issiqlik qarshiligiga, mexanik mustahkamlikka ega, 
ekologik toza, uzoq muddat xizmat qiladigan matolarga bo‘lgan talab so‘nggi o‘n yillikda sezilarli 
ortdi. Bunday talab ayniqsa texnik to‘qimachilik matolar, himoya kiyimlari va maxsus maqsadli 
matolar segmentida yuqori. An’anaviy tolalar (paxta, jun, poliefir, kapron) ko‘pincha yuqori 
harorat, kimyoviy muhit yoki mexanik yuklanishga bardosh bermaydi. Shu bois zamonaviy еngil 
sanoat mineral kelib chiqishga ega bo‘lgan bazalt tolalariga qiziqishni oshirdi. Bazalt tolalarining 
asosiy ustunligi — tabiiy vulkanik jins tarkibidan bevosita tolaga aylantirilishi tufayli ularning 
ekologik xavfsizligi, yuqori issiqlikbardoshlik va mexanik kuchlanishga chidamliligidir. 

Bugungi kunda bazalt tolalaridan himoya kombinezonlari, yong‘inga chidamli matolar, 
kompozit asoslar, texnik filtrlar, issiqlik izolyatsion to‘qimalar ishlab chiqarish keng yo‘lga 
qo‘yilgan. Maqolada ushbu jarayonlar chuqur ilmiy tahlil etiladi.  

Avval asosan qurilish yoki kompozit sanoat uchun qo‘llangan bazalt tolasining еngil sanoat 
sohasida - himoya kiyimlari, issiqlik izolyatsion matolar, filtrlar va dizaynerlik mahsulotlarida 
qo‘llanishi bo‘yicha tizimli ilmiy tahlil berildi. Shisha va sintetik tolalar bilan taqqoslovchi tahlil 

o‘tkazilib, bazalt tolalarining issiqlikbardoshlik va xavfsizlik bo‘yicha ustun jihatlari aniq 
ko‘rsatildi. Silanli bog‘lovchi moddalar tolalararo birikish, mato egiluvchanligi va 
mustahkamlikning oshishida hal qiluvchi ahamiyatga ega ekanligi ilmiy jihatdan asoslab berildi. 
Bazalt tolalari magmatik vulkanik jinslarni 1350–1500°C haroratda eritish va nozul orqali cho‘zish 
natijasida olinadigan mineral tolalar turiga kiradi. Bazalt jinsining kimyoviy tarkibi (SiO₂, Al₂O₃, 
Fe₂O₃, CaO, MgO va boshqalar) tolalarning kristall-fizik tuzilmasini belgilaydi. Undagi kremniy 
oksidi 48–55% bo‘lib, yuqori issiqlik va mexanik barqarorlikka asos yaratadi.  

Bazalt tolasining asosiy o‘lchov ko‘rsatkichlari: 
 Zichligi: 2.60–2.75 g/cm³ 
 Tortilishdagi mustahkamlik: 2800–3500 MPa 
 Elastiklik moduli: 85–95 GPa 
 Eritilish harorati: 1050–1100°C 
 Ishlash harorati: 700°C gacha 
 Yonuvchanlik: A1 sinf (yonmaydi, tutun chiqarmaydi) 
 Kimyoviy chidamlilik: kislota va ishqorlarda yuqori barqarorlik 

Bu ko‘rsatkichlar bazalt tolalarini texnik matolar sinfida yuqori funksional material sifatida 
ajratib turadi. Ayniqsa еngil sanoatning yong‘inga chidamli, issiqlikdan himoyalovchi, mexanik 
yuklamaga bardoshli mahsulotlar sohasida bazalt tolalar ustunlikka ega. 

Bazalt iplarining texnologik jarayoni an’anaviy shisha tolalarnikiga o‘xshash bo‘lsa-da, bir 
qator o‘ziga xos metallurgik va viskozitetga oid xususiyatlarga ega. 

Bazalt jinslar pechga yuklanib, 1400–1500°C gacha isitiladi. Viskozitetning barqarorligi 
bazalt iplarining diametri va fizik xossalarida muhim o‘rin tutadi. Eritilgan massa platin–ruteniy 
qotishmasi teshiklaridan cho‘zilib 7–20 mikrometrli filamanlar hosil qiladi. Cho‘zilgan iplar 
sovutiladi va silanli bog‘lovchi moddalar bilan qoplanadi. Bu ularning: 
 egiluvchanligini, 
 to‘quv dastgohlarida ishlash qobiliyatini, 
 kompozit matritsaga birikish darajasini oshiradi. 

o Bazalt iplar quyidagi usullar orqali matoga aylantiriladi: 
 to‘quv dastgohlarida (shtapel yoki filament asosida) 
 trikotaj texnologiyasi orqali 
 ko‘p qatlamli texnik matolar (multiaxial fabrics) 
 kompozit matritsa uchun 2D va 3D strukturalar 
Laboratoriya tadqiqotlari bazalt matosining issiqlik o‘tkazuvchanligi 0.032–0.038 W/m·K 

ekanligini ko‘rsatadi, bu ko‘rsatkich uni issiqlik izolyatsiyasida yuqori samarali qiladi. Bazalt 
matolari yong‘in ta’sirida erimaydi, yonmaydi va tutun chiqarmaydi, shuning uchun ular: 

 o‘t o‘chiruvchi brigadalar kombinezonlari, 
 metallurgiya sexlari kiyimlari, 
 payvandchi himoya kiyimlari, 
 yuqori haroratli issiqlik mashinalari operatorlari forma kiyimlari uchun asosiy material 

sifatida ishlatiladi. 
Bazalt matolari 700°C haroratda o‘z mexanik tuzilmasini saqlab qolishi ilmiy tajribalar bilan 

tasdiqlangan. Bazalt tolalari Fe₂O₃, MgO va CaO oksidlariga boyligi sababli kislotali muhitlarda 
inert hisoblanadi. Texnik tahlillarga ko‘ra, bazalt matolar issiqlik izolyatsiyasida shisha toladan 15–
20% samaraliroq. Bazalt tolalarining tabiiy qora rangga ega bo‘lishi, UV nurlanishiga chidamliligi 
hamda o‘ziga xos fakturasi dizaynerlar uchun yangi materiallar yaratish imkonini beradi. Hozirda: 

 sport kiyimlari, 
 harbiy forma, 
 ekstremal sharoitlar kiyimlari, 
 ekologik dizayn kiyimlari ishlab chiqarishda bazalt iplaridan foydalanish bo‘yicha tadqiqotlar 

olib borilmoqda. 

Bazalt matolarining afzalliklari va ilmiy asoslangan kamchiliklari 
Afzalliklari: 

 yuqori mexanik mustahkamlik 
 yong‘inga chidamlilik 
 ekologik tozalik 
 kimyoviy barqarorlik 
 UV nurlanishiga chidamlilik 
 uzoq xizmat muddati 

Kamchiliklari: 
 tabiiy tolalarga qaraganda qattiqroq 
 elastiklik past  
 o‘ta nozik matolar tayyorlash texnologiyasi murakkab 
 maxsus to‘quv dastgohlari talab qiladi. 

Bu kamchiliklarni bartaraf etish bo‘yicha so‘nggi yillarda modifikatsiyalangan 
“yumshatilgan bazalt tolalari”, mikro va nanobazalt tolalar yaratish bo‘yicha ilmiy ishlanmalar olib 
borilmoqda. 

Yengil sanoatda bazalt tolali matolardan foydalanishning ilmiy-texnologik asoslari har 
tomonlama tahlil qilindi. Olib borilgan izlanishlar shuni ko‘rsatadiki, bazalt tolalari fizik-kimyoviy 
va mexanik xossalari jihatidan shisha, poliefir va boshqa an’anaviy tekstil tolalariga nisbatan yuqori 
ko‘rsatkichlarga ega. Xususan, bazalt tolalarining 700°C gacha issiqlikbardoshligi, 3000 MPa 
atrofidagi tortilishdagi mustahkamligi, kimyoviy inertligi va ekologik tozaligi ularni yong‘inga 
chidamli, issiqlik izolyatsion va himoya kiyimlarida qo‘llash uchun keng imkoniyat yaratadi. Bazalt 
tolali mato ishlab chiqarishning bosqichma-bosqich texnologik jarayoni – xomashyoni eritish, tola 
cho‘zish, ip yigirish va mato to‘qish tahlil qilindi. Tola hosil bo‘lish jarayonidagi viskozitetning 
barqarorligi va sirtni modifikatsiyalash samaradorligi tayyor matoning elastiklik, egiluvchanlik va 
issiqlik izolyatsiyasi ko‘rsatkichlariga bevosita ta’sir etadi.  

Bazalt matolarining еngil sanoatdagi asosiy qo‘llanish yo‘nalishlari – yong‘inga qarshi 
maxsus kiyimlar, metallurgiya va kimyo sanoati uchun himoya kombinezonlari, yuqori issiqlik 
bardoshli filtrlar, termoekranlar, texnik to‘qimalar hamda zamonaviy dizaynerlik matolari – 
ularning funksional jihatdan keng qamrovli ekanligini ko‘rsatdi. Shuningdek, bazalt matolari 
boshqa tolalar bilan solishtirildi va issiqlik, mustahkamlik, ekologik xavfsizlik bo‘yicha ustunligi 
isbotlandi. Shu bilan birga, tolalarning nisbatan qattiqligi, elastiklikning pastligi va maxsus 
dastgohlar talab qilinishi mavjud texnologik cheklovlar sifatida belgilandi. Xulosa qilish mumkinki, 
bazalt tolali matolar еngil sanoatning texnik tekstillar, himoya kiyimlari va yuqori haroratli filtrlar 
yo‘nalishida eng istiqbolli materiallardan biri hisoblanadi. Yaqin yillarda nano-bazalt tolalar, 
modifikatsiyalangan yumshoq bazalt iplar va ko‘p strukturalik kompozit matolar yaratish orqali 
ularning qo‘llanish sohasi yanada kengayishi kutiladi. 
 Xulosa . Bazalt tolalarining yuqori issiqlik bardoshligi, mexanik mustahkamligi, ekologik 
xavfsizligi va kimyoviy inertligi ularni еngil sanoatning toqimachilik sohasi uchun eng istiqbolli 
materiallardan biriga aylantirmoqda. Ayniqsa, yong‘inga qarshi himoya kiyimlari, metallurgiya va 
kimyo sanoati uchun maxsus kiyimlar, yuqori haroratli filtr materiallari hamda innovatsion 
dizaynerlik matolarida bazalt tolasining qo‘llanilishi o‘sib bormoqda. Ilmiy tadqiqotlar shuni 
ko‘rsatadiki, bazalt matolarining sifat ko‘rsatkichlari shisha va sintetik tolalardan ustun bo‘lib, narx 
bo‘yicha arzon. Bu esa bazalt tolalarini global еngil sanoat uchun strategik ahamiyatga ega 
materialga aylantiradi. Kelgusida nano-bazalt tolalar, elastik bazalt kompozitlar, ko‘p funksiyali 
texnik matolar yaratish bo‘yicha tadqiqotlar bazaltning qo‘llanish doirasini yanada kengaytiradi. 

MAXSUS POYABZAL TAGLIGI UCHUN ETILEN PROPILEN KAUCHUK VA 

POLIPROPILEN ASOSIDAGI TERMOPLASTIK ELASTOMER 

KOMPOZITSIYALARNING MEXANIK XOSSALARINI TADQIQ ETISH 
                                                                                     1

Musayev S.S., 
2
Qodirov T.J. 

1
Buxoro davlat texnika universiteti, 

2
Toshkent to‘qimachilik va yеngil sanoat instituti.  

Annotatsiya. Maqolada etilen propilen kauchuk va polipropilen asosida olingan termoplastik elastomer 

kompozitsiyalarning mexanik xususiyatlari maxsus poyabzalning polimer pastki qismi sifatida qo‘llash maqsadida 
o‘rganilgan. Tadqiq etilgan termoplastik elastomer kompozitsiyalar yuqori elastiklikka ega materiallar ekanligi va 
quruq hamda issiq iqlim sharoitida maxsus poyabzalning tag qismi materiali sifatida foydalanish mumkinligi tajriba 

yo‘li bilan isbotlangan. 

Kalit so‘zlar: termoplastik elastomerlar, mexanik xususiyatlar, deformatsiya, yuklash-yukdan bo‘shatish, 
yuqori elastiklik moduli, gisterezis hodisasi, mexanik yo‘qotishlar koeffitsiyenti, qoldiq deformatsiya, cho‘zilish, etilen-

propilen kauchuk, polipropilen, deformatsion egri chiziqlar. 



ЎЗБЕКИСТОН РЕСПУБЛИКАСИ ОЛИЙ ТАЪЛИМ, 
ФАН ВА ИННОВAЦИЯЛАР ВАЗИРЛИГИ 

 

БУХОРО ДАВЛАТ ТЕХНИКА УНИВЕРСИТЕТИ 
 

Бухоро давлат техника университети нашри 

       “ФАН ВА ТЕХНОЛОГИЯЛАР ТАРАҚҚИЁТИ” 
                  Илмий-техникавий журнал 

                                      2025 йил,  6-сон. ISSN  1281-8193 

Журнал таҳририят компьютерида саҳифаланди.  
Манзил: 200117, Бухоро ш., Қ.Муртазоев кўчаси 15. 

Тел: (8-365) 223-92-40, Е-mail: fantt_jurnal@umail.uz 
http://journal.bstu.uz 

 

 

БУХАРСКИЙ ГОСУДАРСТВЕННЫЙ ТЕХНИЧЕСКИЙ УНИВЕРСИТЕТ 

Издатель: Бухарский государственный технический университет 

«РАЗВИТИЕ НАУКИ И ТЕХНОЛОГИЙ» 

Научно-технический журнал 

Выпуск 6, 2025. ISSN 1281-8193 

Отредактирована на компьютере редакции. 
Адрес: 200117, г. Бухара, ул. К. Муртазаева, 15. 

Тел.: (8-365) 223-92-40,  Е-mail: fantt_jurnal@umail.uz 
http://journal.bstu.uz 

 

 

 

 

BUKHARA STATE TECHNICAL UNIVERSITY 

Publisher: Bukhara State Technical University 

DEVELOPMENT OF SCIENCE AND TECHNOLOGY 

Scientific and Technical Journal 

Issue 6, 2025. ISSN 1281-8193 

Yedited on the yeditorial computer. 

Address: 200117, Bukhara, K. Murtazaev Street, 15 

Tel.: (8-365) 223-92-40, Е-mail: fantt_jurnal@umail.uz 
http://journal.bstu.uz 

 

 

 

 


